
PRESSEMELDING

T-SKJORTER FRÅ VESTLANDET INNTAR HOVUDSTADEN

Vestlandsrådet sender t-skjorte med ferjefri E39 til statsminister, statsrådar, samferdslepolitikarar på Stortinget, og alle storingspolitikarane frå Vestlandet.  Bodskapen til politikarane  er at draumen om gul midtstripe og  ferjefri kyststamveg står solid planta i alle dei fire vestlandsfylka og at dette no er den viktigaste saka til Vestlandsrådet. Målet er ein ferjefri kyststamveg innan 2025. 

I brevet som føl t-skjortene presiserer dei fire fylkesordførarane Olav Bratland, Torill Selsvold Nyborg, Tom Tvedt og Nils R Sandal at Kyststamvegen er livsnerven på Vestlandet, men peiker samstundes på at denne viktige livsnerven både er for smal og splitta opp i mange ferjekryssingar. - Skal vi vidareutvikle regionen vår, må vi ha ein infrastruktur som fungerer- , meiner fylkesordførarane. - Det er avgjerande for å kunne bygge nye og innovative kunnskapsmessige klynger langs kysten. Ikkje minst er dette viktig etter kvart som vi skal omstille oss frå olje- og gassbasert industri til nye verksemder og ny aktivitet -. 

Fylkesordførarane peiker på at Noreg og Vestlandet har verdas mest krevjande utgangspunkt for å bygge veg og infrastruktur. Analyser viser likevel at det er realistiske å få til ein ferjefri kyststamveg langs heile traseen mellom Kristiansand og Trondheim. 

Kyststamvegen E 39 går frå Kristiansand til Trondheim gjennom fem av Noregs største byar og involverer nærare 1,7 millionar nordmenn. Vestlandet er den største verdiskapande regionen i landet. I 2007 var verdiskapinga her på 400 milliard kroner. I tillegg kjem olje og gassutvikling på kontinentalsokkelen

Det er Vestlandsrådet som no tar initiativ til å invitere eit partnarskap mellom regionale offentlege aktørar, staten, næringslivet og dei som bur her. - Med hjelp av prosjektfinansiering, investeringsfond og gunstige lån, skal vi sikre at vi får realisert dette naudsynte tiltaket på Vestlandet -, skriv fylkesordførarane i brevet.  

Vestlandsrådet er eit politisk samarbeidsråd mellom fylkeskommunane i Rogaland, Hordaland, Sogn og Fjordane og Møre og Romsdal.

For nærare informasjon, kontakt
Fylkesordførar i Møre og Romsdal fylkeskommune og leiar av Vestlandsrådet, Olav Bratland, 91385776, 
Fylkesordførar i Hordaland, Torill Selsvold Nyborg, 91522733
Fylkesordførar i Rogaland, Tom Tvedt, 97199233
Fylkesordførar i Sogn og Fjordane fylkeskommune  Nils R Sandal, 91552219
Sekretariatsleiar Trond Ueland, 91337410

